
Reglament ed uorden da taxas per la dismessa da cadavers d’animals duront

las cargadas sil territori dalla vischnaunca da Laax

camp d’applicaziun art. 1 

   Quei reglament vala per la dismessa da cadavers d'animals

   sillas alps e pastiras dalla vischnaunca da Laax.

responsabladad art. 2

Cumpetents e responsabels per l’observaziun dallas prescripziuns

fatgas ein duront il temps d’alpegiada e da pastira ils possessurs 

dallas alps e pastiras, respectivamein ils fittaders e possessurs dils 

animals.

organisaziun art. 3. 

 L'organisaziun per la dismessa da cadavers d'animals stat sut 

 l’incumbensa dalla vischnaunca da Laax.

annunzia art. 4. 

 Animals disgraziai ni crapai sin in'autra moda ein d'annunziar 

 immediat entras il persunal responsabel ni entras il possessur digl 

 animal alla canzlia communala.

normas   art. 5

 Tuts cadavers resultai sil territori da vischnaunca ein da transportar 

en in liug da rimnada da cadavers per l’utilisaziun tecnica, en cass da 

basegns cun agid da helicopters. 

Tgi che carga animals sin alps e pastiras sin territori dalla 

vischnaunca da Laax ei obligaus da garantir il salvament da cadavers 

cun helicopters en cass da basegns (commembranza da famiglia tier 

l’aviatica da salvament, autras assicuranzas, eav.).

   Il sutterrar ei mo lubiu cun ademplir las cundiziuns numnadas en

   art. 6 ed art. 7.

Dismessa dils  art. 6

cadavers  a) Cadavers d'animals tochen 70 kg

       Singuls cadavers tochen 70 kg ein da deponer tras ils 

responsabels en in liug indicaus dalla vischnaunca. Els san denton 

era vegnir satrai tras ils responsabels en in liug senza paliu ed 

ordeifer tschaffadas da fontauna ni cuors d’aua en in foss cun sil pli 

pauc ina cuvrida da 1.25 meter tiara.

      Resultan numerus cadavers, ein quels da preparar per il 

transport sper ina via principala ni ina via da colligiaziun.

   b) Cadavers sur 70 kg

Ils cadavers d’animals ein da deponer tras ils responsabels sper 

ina via principala ni ina via da colligiaziun marcada dalla 

vischnaunca, sche necessari cun engaschi da helicopters per il 

transport tiel deposit central cantunal per cadavers gronds.

Impedeschan loghens, cundiziuns d’aura ni autras circumstanzas 

in salvament cun agid da helicopters ni d’auters mieds d’agid, lu 

ston ils cadavers d’animals vegni satrai tenor las ordinaziuns e sut 

l’obligaziun da surprender ils cuosts tras la vischnaunca.

Surpigliada dils  art. 7

cuosts   Ils cuosts caschunai per la dismessa da singuls cadavers

d’animals sut 70 kg (art. 6 lit. a), sco era ils cuosts per semtgar 

ils cadavers sper ina via principala ni ina via da colligiaziun, 

vegnan surpri dils possessurs ni fittaders d’animals. 

   Tiel salvament da cadavers tras il helicopter ei igl 

incumbensader / possessur d’animals obligaus da surprender 

ils cuosts. La vischnaunca separticipescha vid ils cuosts da 

sgol da salvament per cass el maximum dall'altezia dils 

cuosts ch‘ ein buca cuvri tras ina participaziun da commember 

da famiglia tier la REGA.

Ils cuosts da transport dils cadavers naven dalla via principala ni dalla 

via da colligiaziun sco era el mender cass ils cuosts da satrar ils 

cadavers gronds (art. 6 lit. b / alinea 2) vegnan surpri

dalla vischnaunca.

   Ils quens originals dil salvament d'animals ein d’inoltrar alla

   vischnaunca. Cuosts da sgol cuntinuonts ni autras expensas

   vegnan buca surpri dalla vischnaunca. Exclus da quei ein cass

   d’epidemia, ils quals ein da reglar en consentiment cugl uffeci da

   veterinari cantunal.

dretg supplementar  art. 8

 Per tuttas damondas che vegnan buca regladas cun quest reglament, 

 valan las directivas dall'ordinaziun federala per epidemias d'animals 

 (art. 21), dall'ordinaziun cantunala per epidemias d'animals (art. 28-

 30), dallas prescripziuns d'alp dil Cantun Grischun (art. 4) sco era 

 dalla lescha davart l'organisaziun pil survetsch da rimnada per 

 cadavers d'animals dils posts da dismessa regiunals.

annullaziun dil  art. 9

dretg vertent Quest reglament annullescha tuts conclus e tuttas decisiuns dil 

                                dretg vertent pridas entochen oz per la dismessa da cadavers 

d'animals.

Entrada en vigur art. 10

   Quei reglament existent va en vigur cull'approbaziun entras la 

   radunonza da vischnaunca.

Approbau dalla radunonza communala dils 3 d'october 2002.

